
Den XXVIen van octobre anno XCVIII [1498] Dat 

Scoen Cornelis die soutdraegere of alsoe zyn 

corstelicke naeme es ende Lievine zyn wyf geseit 

ende geroepen hebben tot Cateline Elyaen 

Janssz. huusvrouwe openbaerlick ende in huer 

presentie dat zy een quaede diefachtige hoere 

was. Sentencie: den heere elcx tien pont ende 

doen elcx een bedevaert te weten den 

vorschreven Scoen Cornelis t’Sin[t]e Adriaens in 

Vlaenderen ende de vornoemde Lievine zyn wyf 

t’Sinte Adriaens in Dreyschere by der sonne up 

reyse te wesen up verbuernisse Scoen Cornelis 

van synhandt ende zyn wyf van een iet van een 

van huere vingeren. Ende voort gehouwen wesen 

alle beyde te zweren binnen XIIIIen [dagen] dat 

sy dese woirden gesproeken hebben uuyt hitte 

van te bloede ende onbedachtelic ende dat sy 

daerof niet en weten te betuygen dan van een 

goede vrouwe up dubbelde boete ten waere of zy 

huer vermeten velden [?] dat goet te doene, dat 

zouden zy moegen doen binnen XIIII daghen op 

condicien als ’t voirboot ’t verclaerst. 


